
349

Раздел «Педагогика высшей школы. Экономика»

DOI 10.52209/1609-1825_2024_1_349	 ӘОЖ 378.14

Шаталов технологиясының элементтерін 
пайдалану арқылы білім алушылардың 
құзыреттілігін қалыптастыру

1*САМАШОВА Гүлфарида Ерғалиқызы, п.ғ.к., декан, gsamash74@mail.ru,
2ҚҰРЫМБАЕВ Саят Ғайниұлы, п.ғ.к., доцент, sakura3874@mail.ru,
3МЫНБАЕВА Айгерим Казыевна, п.ғ.д., кафедра меңгерушісі,  
aigerim.mynbaeva@kaznu.kz,
1АҚЫЛТАЕВА Съезгүл Дулатқызы, магистр, оқытушы, c.c.c-86@mail.ru,
1«Әбілқас Сағынов атындағы Қарағанды техникалық университеті» КеАҚ, Н. Назарбаев 
даңғылы, 56, Қарағанды, Қазақстан,
2«Е.А. Бөкетов атындағы Қарағанды университеті» КеАҚ, Университет көшесі, 28, 
Қарағанды, Қазақстан,
3«Әл-Фараби атындағы Қазақ ұлттық университеті» КеАҚ, әл-Фараби даңғылы, 71, 
Алматы, Қазақстан,
*автор-корреспондент.

Аңдатпа. Авторлар Шаталов технологиясын сипаттаған. Технологияның негізі болатын 
тіреу, тіреу сигналдары, тіреу конспектілеріне тоқталып өткен. Осы технологияның схе-
масы, құрылымын қарастырған. Қайталаудың технология шеңберіндегі рөлі сипатталған. 
Технологияны сабақта қалай пайдалануға болады, оның қандай мүмкіндіктері бар екені 
келтірілген. Білім алушы болашақта оқытушы болған жағдайда сабақ шеңберінде қалай 
пайдалана алады. Сабақ барысында тапсырманы ұйымдастыру жолдары, үлгермеуші білім 
алушыларды болдырмау үшін, сабақты қалай ұйымдастыру қажеттілігі қарастырылған.

Кілт сөздер: Шаталов технологиясы, тіреу, тіреу сигналдары, тіреу конспектісі, Шаталов 
жүйесі, технологиялық схема, көпретті қайталау.

Кіріспе. Білім беру процесінде техноло-
гиялардың түрлері өте көп. Сабақ беру ба-
рысында оқытушы өз сабағы шеңберінде кез 
келген технологияны пайдалана алады. Тех-
нологияны таңдау кезінде тақырыпты еске-
ре отырып, технологияның түрін өз сабағы 
шеңберінде бейімдеп алу қажет, сол жағдай-
да ғана кез келген сабақты қызықты түрде 
ұйымдастыруға болады.

В.Ф. Шаталов – КСРО-ның (СССР) халық 
мұғалімі, Донецк университетінің профес-
соры. Ол іс-тәжірибеде оқытуды интенси-
фикациялау технологиясын жасап, оны оқу 
процесіне енгізді, сонымен қатар, оқытудың 
дәстүрлі сыныпты-сабақтың тәсілінің басқа 
ашылмаған қыр-сырын ашты [1].

Шаталовтың сабақ барысындағы іс-әре-
кеттері, пайдаланған әдістері туралы бірқа-
тар деректер баршылық... Автордың әдісін 
қарастыра отырып, кейбір адамдарда нелік-
тен осы автордың әдісі әлі күнге дейін өзек-
тілігін жоғалтпаған деген ой туындауы мүм-
кін. Әрине ол пікір орынды, себебі білім беру 

процесі үнемі жаңару, толықтырылу үстінде. 
Бірақ білім беру саласында ескірмейтін, өз 
құндылығын жоғалтпайтын немесе негізін 
сақтай отырып, түзетуді талап ететін әдіс-
терде кездеседі, солардың бірегейі – ол Ша-
талов технологиясы.

Осы технологияның пайда болуына Ша-
таловтың нақты техникалық ғылымдардан 
білім алушылардың оқу жетістіктерінің тө-
мендігі себеп болды. Олар жақсы сабақ оқу 
үшін не істеу керек сұраққа жауап іздей бас-
тады. Әйгілі педагог Сухомлинский В.А. «ба-
лалар жақсы оқу үшін, олар жақсы оқулары 
керек» [2] деген.

Шаталов оқушыларды (білім алушылар-
ды) оқытудың және тәрбиелеудің жаңашыл 
жүйесін ойлап тапты. Ол әлемнің бірқатар 
мемлекеттерінде әйгілі болды. Шаталовтың 
көзқарасы бойынша білім берудегі проблема 
балаларда емес, сол сабақты ұйымдастыру 
әдістемесінде деген пікірге тоқталған. Бірақ 
ол тақырып бөлек зерттеу тақырыбы бол-
мақ.

Виктор Федорович Л.В. Занковтың шы-
ғармашылығынан кейбір тұстарын алып, өзі-
нің әдістемелік жүйесінде 7 қағида жасаған 
[1]:

- жоғары деңгейдегі күрделілікте оқыту;
- қақтығыссыздық;
- алдыға жылдам жылжу;
- ашық перспективалар;
- шамадан тыс қайталау;
- білімді инспекциялау;
- теориялық білімнің жетекші рөлі;
- әркімнің жетістігін жариялау.
Шаталов жүйесіне 6 элемент жатады: 

шамадан тыс қайталауды ұйымдастыру, бі-
лімді тексеру, білімді бағалау жүйесі, есеп-
терді шығару әдістемесі, тірек конспектілер, 
балалармен спорттық жұмыс. Мұғалімдердің 
көпшілігі Шаталов жүйесін тірек жазбалар-
мен дәл байланыстырса да, мұғалімнің өзі 
оларға өз жүйесінде соңғы орынды тағайын-
дады.

Мазмұн мүмкіндіктері:
- материал үлкен дозамен, порцияларға 

бөлініп беріледі;
- материалдың блок бойынша компонов-

касы;
- оқу материалын тіреу схема-конспекті-

лері түрінде рәсімдеу.
Осы Шаталов технологиясындағы негізгі 

деген тіреу, тіреу сигналдары, тіреу конс-
пектісі ұғымдарының анықтамаларына тоқ-
талып өтейік.

Тіреу – іс-әрекеттің негізгі бағдары, 
сыртқы ұйымның тәсілі: баланың субъектілі 
іс-әрекеті [3].

Тіреу сигналдары – мағыналы мәнді ал-
мастыратын ассоциативті символ (белгі, сөз, 
схема, сурет және т.б.) [3].

Тіреу сигналдары визуалды жадыға ба-
ғытталған, өйткені сызбаның немесе кес-
кіннің әдеттен тыс түрі адам миында мықтап 
бекітіледі, содан кейін есте сақталады, онда 
жасырылған ақпараттық пакеттер тізбегі 
пайда болады.

Тіреу рефераты тіреу сигналдардан құ-
рылыс блоктарынан жасалғандай құрасты-
рылған. Тіреу конспектісі кірпіш іспеттес 
тіреу сигналдарынан түзеледі. Оқытушы 
расшифровка жасағаннан кейін, жекелеген 
элементтер арасындағы байланыстардың 
анық болуының арқасында оқушыға (білім 
алушыға) кез келген тақырыпты тұтас қа-
былдауға көмектеседі [4].

В. Шаталовтың пікірі бойынша тіреу сиг-
налдары, жанұя қақтығыстарын да шешеді. 
Енді ата-ананың бақылауы мен көмегі жа-
нұя ішілік қарым-қатынаста және отбасы 
мен мектеп арасындағы қарым-қатынаста 
кез келген жанжалдың туындау мүмкіндігін 
болдырмауда тиімді және соған бағытталған. 
Және бұл түсінікті: ата-аналар үшін балала-

рының жазба жұмыстарын мектепте алған 
түпнұсқалық тіреу парақтарымен салыстыру 
қиын емес [5].

Тіреу конспектісі – тіреу сигналдарының 
жүйесі, шартты конспект ретіндегі қысқаша 
материал, ол көрнекі конструкция іспеттес, 
факт, ұғым, идея жүйелерін ауыстыратын 
оқу материалы [3] (1-сурет).

Сабақ барысында тіреу конспектісімен 
жұмыс істеген білім алушы жаңа деңгейге 
шығады: олар өз беттерінше тіреу конспек-
тісін ұсынып және жаңа тақырыпшаларға 
оригиналды значоктар мен символдар ұсына 
бастайды. Бірақ бұл жұмыс оқу материалын 
ойланып отырып жүзеге асырмаса болмай-
ды, яғни мәтінде, оқытушы әңгімесінде не-
гізгісін ерекшелеу. Ал жоғары сыныптарда 
кез келген ақпаратты қысқартып жазуға 
мүмкіндік береді.

Білім алушы алған әрбір бағасы ашық бі-
лімді тіркеу парағына енгізіледі, жазылады. 
Әрбір білім алушы кез келген уақытта кез 
келген бағаны жоғары бағаға ауыстыра ала-
ды. Бұл ашық көзқарас принципі. Шаталов 
әрбір бағалау, ең алдымен, ынталандыру 
болуы керек деп есептейді, ол міндетті түрде 
білім алушының оң реакциясын тудыруы ке-
рек. Екілік жағымсыз эмоцияларды тудыра-
ды, оқытушымен, пәнмен қақтығыстар туды-
рады. Шаталов бұл шиеленіс жағдайларын 
жоққа шығарады.

Зерттеу әдістері. 1. Технологияның па-
раметрлі жіктемесі [3]:

Қолдану деңгейі бойынша: жалпы педа-
гогикалық.

Философиялық негізде: бейімделуші.
Дамудың негізгі факторы бойынша: со-

циогенді.
Меңгеру концепциясы бойынша: ассо-

циативті-рефлекторлы + кезең-кезең бо-
йынша интериоризация.

Ұйымдастыру формасы бойынша: дәстүр-
лі, сыныпты-сабақты, жеке-топты.

Басымдылық әдісі бойынша: түсіндірме-
иллюстративті.

Оқытылушылардың категориясы бойын-
ша: селекциясыз барлық категорияға.

2. Мақсатты бағдарлау:
- ББД қалыптастыру;
- кез-келген жеке қасиеттері бар барлық 

балаларды оқыту;
- оқытуды жеделдету (9 жыл ішінде орта 

мектеп көлемінде).
3. Қағидалар:
а) көпретті қайталау, міндетті кезеңдік 

бақылау, көлемді блоктарды қарастыру, іс-
-әрекеттің динамикалық стереотипі, тірек-
терді қолдану, күрделіліктің жоғары деңгейі, 
іс-әрекеттің бағдарлы негіздері;

б) тұлғаға бағдарланған әдіс;
в) гуманизм (барлық бала дарынды);

г) қинамай оқыту;
д) оқуды қақтығыссыз ұйымдастыру жағ-

дайы, сәттіліктің жариялығы (гласность), тү-
зету, өсу, сәттілік болашағына жол ашу;

е) оқыту және тәрбиелеуді қосу.
4. Мазмұнның ерекшелігі:
- материал үлкен дозалармен беріледі;
- материалдың блок бойынша компанов-

касы;
- оқу материалын тіреу сигналдары тү-

рінде конспектілеп, оны рәсімдеу;
- тұлғалы құрылымға бейімделу бойынша 

– ақпаратты ББД;
- мазмұнды сипаты бойынша – оқытушы, 

білім берушілік, дидактацентрикалық;
- басқару типі бойынша – кіші топтар жү-

йесі + «репетитор».
Осы схема негізінде білім алушыларға 

кешенді тапсырма берілді. Материалды си-
паттау барысында әңгімелесу, байқау, жү-
йелеу, талдау әдістері белсенді түрде жүзе-
ге асырылды. Шаталовтың тірек сигналдары 
негізінде білім алушылар конспект жасап, 
Шаталов туралы бейнефильмді әңгімелеп, 
оны талдап, өз материалдарын жүйелеп, 
сол бейнефильмде келтірілген Шаталов тех-
нологиясын сабақ беру барысында қалай 
пайдаланатындарын толығымен сипаттап, 
оны өз сабағы шеңберінде қалай қолдана 
алатындықтарын негіздейді. Жалпы осын-
дай тапсырмалар аясында білім алушылар 
өздерін басқа қырынан көрсетіп, оқытушы-
лық қызметке деген қызығушылықтарының 
оянғанын байқадық.

Ғылыми нәтижелер. Тіреу сигналда-
ры схема түрінде болады, онда материал-

1-сурет – Тіреу конспектісінің схема түрінде сипатталуы

ды меңгеру бірліктері келтіріледі, олардың 
арасында әр қилы байланыстар болады, 
сонымен қатар белгілер пайдаланылады. 
Сонымен қоса, қажеттілік деңгейі бойынша 
(түспен, қаріппен және т.б.) мақсаттардың 
жіктемесі болады.

Теориялық тұрғыда берілген материал-
дар негізінде білім алушылар оқу материа-
лын тіреу сигналдары түрінде конспектілеу-
ді толығымен қарастырады, оны талдайды. 
Содан кейін ғана өз беттерінше конспект 
жасайды. Сонымен қатар, В.Ф. Шаталов ту-
ралы бейнефильм көреді, сол бейнефильм 
негізінде де конспект жасап, осы автордың 
технологиясын оқу процесінде пайдалану 
жолдары бойынша топтық талдау жасайды.

Берілген жүйенің іс-әрекеті стереотипінің 
негізін тіреу конспектісі (сигналдары) құрай-
ды – ол көрнекі схемалар, онда оқу материа-
лы кодталған. Тіреу сигналдарымен жұмыс 
істеу нақты кезеңдерден тұрады және арна-
йы әдістемелік шешімдердің тәсілдерімен сү-
йемелденеді [3]. Төменде В.Ф.Шаталовтың 
оқу процесі жүйесінің технологиялық схема-
сы келтірілген (2-сурет).

1. Теорияны сыныпта өту: тақта алдын-
да қарапайым түсіндіру (бормен, көрнекілік-
пен, ОТҚ); әдемі плакат – тіреу конспектісі 
бойынша қайта түсіндіру; оқушылардың өз 
конспектісімен жеке жұмыс; конспект блогы 
бойынша фронтальды түсіндіру.

2. Бірінші қайталау – конспектіні меңгеру-
дің фронтальды бақылауы. Барлық оқушы-
лар конспектіні есте қалған материалдармен 
қайта жаңғыртады; оқытушы тапсырмалар-
ды орындалуы бойынша тексереді; бір ме-
зетте жазбаша жұмыстан кейін «ақырын» 
сұрау, содан соң қатты сұрау жүргізіледі.

3. Тіреу конспектісін ауызша айту – сұ-
раудың әр қилы түрлерін меңгеру кезінде 
сыртқы сөздік іс-әрекеттің қажетті кезеңі.

4. Екінші қайталау – жалпылама және 
жүйелеу. Сынақты сұрақтарды алдын ала 
басып шығару; ойындық элементтер; өзара 
сұрау; өзара көмек. В.Ф. Шаталовтың жүйесі 
өз мазмұны бойынша дидактика болып та-
былады. Ол тиімді тәрбие және белгілі ғы-
лыми нәтижелерге қол жеткізуге мүмкіндік 
берді:

- әр адам күнделікті жұмыс қысымына 

2-сурет – В.Ф. Шаталовтың оқу процесі жүйесінің технологиялық схемасы

үйретеді, еңбексүйгіштікке, ерікке тәрбие-
лейді;

- танымдық тұрғыда өз бетінше жұмыс іс-
теуге, өз күшіне, қабілетіне деген сенімділік 
арта түседі;

- жауапкершілік, шыншылдық қалыпта-
сады;

- сабақ шеңберінде ғылыми тұрғыда си-
патталған материалдарды қарастыруға, тал-
дауға, оларды белгілі жүйеге келтіруге кө-
мектеседі;

- технологияны сабақта пайдалану оң нә-
тижелерге қол жеткізуге мүмкіндік беретін-
дігі дәлелденді.

В.Ф. Шаталовтың жалпы педагогикалық 
технологиясы пәндік технологияларда жүзе-
ге асады: В.М. Шейман (физика), Ю.С. Ме-
режко (орыс тілі), А.Т. Гайштут (математи-
ка), С.Д. Шевцов (тарих) және т.б.

Тапсырманы орындау барысында аудито-
рия шеңберінде белгіленген әдістерді пайда-
лану аясында білім алушылар өз білімдерін 
дамытып, өз беттерінше жұмыс істеу дағды-

сын қалыптастырады, талдау жасап үйрене-
ді.

Қорытынды. Шаталов технологиясын-
дағы бағалаудың өзі ашық көзқарас прин-
ципі бойынша жүзеге асады. Сонымен қа-
тар, білім алушыға алған білімін кез келген 
уақытта бағасын жоғары бағаға ауыстыру-
ға мүмкіндік беріледі. Сабақ басында, одан 
кейін де Шаталов шамадан тыс қайталауды 
белсенді түрде пайдаланған, ол өткен мате-
риалды үнемі пысықтауға, оны бекітуге мүм-
кіндік береді. Оның ойынша, барлық бала 
талантты, сол үшін әр баланың бойында 
қабілеттерді оятып, дамытып отыру қажет. 
Осы негіздемелерге байланысты, Шаталов-
тың сабақ шеңберінде үлгермеуші бала де-
ген түсінік болмаған.

Жалпы қарастырылып отырған техноло-
гия, яғни Шаталовтың педагогикалық тәжі-
рибесі бүгінгі күнде қазіргі заманғы білімді 
қалыптастыру шеңберінде әлі күнге дейін 
өзекті және болашақта да өзекті болмақ.

Аннотация. Описана технология Шаталова. Авторы остановились на основных терми-
нах: опора, опорные сигналы, опорные конспекты. Рассмотрены схема и структура дан-
ной технологии. Описана роль повторения в рамках данной технологии. Приведены пути 
и возможности их использования на занятиях, как будущий педагог может использовать 
технологию в ходе проведения занятий. Рассмотрены пути организации занятий, а также 
как организовать занятия, чтобы не было неуспевающих обучающихся.

Ключевые слова: технология Шаталова, опора, опорные сигналы, опорные конспекты, 
система Шаталова, технологическая схема, многократное повторение.

Abstract. Shatalov's technology is described. The authors are indicated by the main terms: 
support, support signals, support abstracts. Variants of the scheme and structure of this 
technology. The description of the role is repeated within the framework of this technology. 
The ways of using and possibilities of technologies in the classroom are given. How a future 
teacher can use processes in the course of classes. Ways of classes are excluded, as well as 
classes, so that there are no underachieving students.

